
Rezime/Abstract

Poslije svakog rata, svi sudionici u ratnom sukobu, pokušavali su da o svojoj ulozi, bilo da su pobjednici ili poraŽeni, a
posebno ako krajnji ishod rata nije polučio zadane ciljeve, ostave što više tragova na osnovu kojih bi se njihova uloga
osvijetlila. U ovoj namjeri preteknu ih preči zadaci kao što je obnova porušenih domova i privredne strukture, pa ni pisane
dokumente briŽljivo ne pohrane i ne čuvaju. Nakon izvjesnog vremena ta praznina postaje uočljiva pa je sudionici u
događajima nastoje popuniti kako bi istraŽivači i historičari imali dovoljno podataka za historijska istraživanja. I historija
Bosne i Hercegovine u periodu od 1945-1952. u tome nije izuzetak. Historija Bosne i Hercegovine poslije drugog svjetskog
rata nije do sada napisana. Ipak, mnoge su studije , koje su rezultat organiziranih naučnih skupova, osvijetlile događaje koji
su bili predmet rasprave naučnika i sudionika u događajima. Vodeću ulogu Komunistička partija Jugoslavije i Komunistička
partija Bosne i Hercegovine kao njen dio , imala je i u toku cijelog njenog poslijeratnog razvitka, a najviše upravo u periodu
od 1945. do 1952.godine. Upravo zbog toga je veoma vaŽno utvrditi ulogu rukovodećih organa Komunističke partije Bosne
i Hercegovine u historiji Bosne i Hercegovine ovog razdoblja. To je moguće tim prije što je historija Komunističke partije
Bosne i Hercegovine organizirano izučavana i u programima Instituta za historiju radničkog pokreta, Sarajevo. Cilj ovog
magistarskog rada jeste da doprinese boljem poznavanju događaja koji su se odvijali u Bosni i Hercegovini kao federalnoj
jedinici nove Jugoslavije u periodu od 1945-1952.godine, a na osnovu dokumenata Komunističke partije Jugoslavije i
Komunističke partije Bosne i Hercegovine, što je zahtijevalo iscrpno proučavanje upravo partijske građe koja o tome
svjedoči , sve sa ciljem da se na taj način doprinese izučavanju historije Bosne i Hercegovine i da se potaknu i drugi
istraŽivači na izučavanje ovog razdoblja.

